
Navnîşan

Quncika Têgînan

` Bi Azadiya Rêber Apo wê faşîzim hilweşe`

`Têkoşîna jinên 
Rojhilatê Kurdistanê 

berhema Şoreşa Roja-
va ye`

Bi sîstema nû ya 
belavkirina nan re 
wê pirsgirêk were 

çareserkirin

‘Eger rewş wisa bidome, dê Bendava 
Firatê ji xizmetê derkeve’

HPG: Li Zapê 5 leşkerên Tirk yên da-
girker hatin cezakirin

Xwepêşandanên gel li Rojhilat û Îranê didomin
Koma Şehîd Hogir mîrasê stranbêjiya 

kurdî nûjen dike

DAGIRKER BI QUTKIRINA AVÊ ZAGONÊN 
NAVNETEWEYÎ BIN PÊ DIKE

Dewleta Tirk a dagirker qutkirina ava çemê Firatê wek çekekî li dijî gelên Bakur û 
Rojhilatê Sûriyê bi kar tîne, di encamê de zirar gihîşt gelek aliyên jiyanê. Dewleta Tirk bi 
qutkirina ava Feratê zagonên navnetewyeî  bin pê dike û divê were darezandin  

Berdevka Kongreya Star 
ya kantona Qamişlo Şaha 
Xelîl da zanîn ku têkoşîna 
jinên Rojhilatê Kurdistanê 
berhema Şoreşa Rojava ye 
û got, Weke jinên Rojava 
em ê bi hêrs û hestên xwe 
piştgirî û destekê bidin 
serhildana jinên Rojhilatê 
Kurdistanê. R-2

Ji ber gazinên welatiyên 
Qamişlo li ser peydekirin 
û sîstema belavkirina nan, 
Komîteya Aborî ya Meclisa 
Kantona Qamişlo hewl dide 
sîstemeke nû ji belavkirina 
nan re bibîne û pirsgirêka 
welatiyan çareser bike.R-6

Yek ji rêveberên Beşa Ew-
lehiya Pîşesazî ya Bendava 
Firatê  da zanîn ku asta ava 
gola Bendava Firatê daketi-
ye 6 metreyan R-4

HPG`ê ragehand ku di 
çalakiyên gerîlayên wan 
de 5 leşkerên Tirk ên 
dagirker hatin cezakirin.  
R-3

Koma Şehîd Hogir bi 
dengbêjên temenmezin mîrata 
çandî ya berê û ya niha tîne 
cem hev û bi vê yekê hewl 
dide ku ruhê stranbêjiya 
folklorî di nav ciwanan de 
belav bike. R-7

Serhildanên gel yên li Rojhilatê 
Kurdistan û Îran bê navber 
dewam dikin, Roj bi roj ser-
hildan firehtir dibin û hejmara 
welatiyên li ser destê rêjîma 
Îranê tên qetilikirin, desteserki-
rin û girtin zêde dibin. R-3

Endama Meclisa Zagonsaz a herêma Efrînê Mûşîra Mile Reşîd diyar kir ku dewlerta Tirk ya 
dagirker û hêzên navnetweyî dixwazin bi riya girankirina tecrîda li ser Rêber Apo, temênê 
desthilatdariya xwe dirêj bikin û got, azadiya Rêber Apo hilweşandina faşîzmê ye.R-5

HRRK`ê amadekariyên lidarxistina 
8`emîn Mîhrîcana Rojava ya Çand û 
Hunerê dike. Mîhrîcan dê du hefteyan 
dewam bike.

Hevgirtina Rewşenbîrên Rojavayê 
Kurdistanê (HRRK) amadekariyên 
8`emîn Mîhrîcana Rojava ya Çand û 
Hunerê dike. Mîhrîcan wê bi dirûşma 
“Em li vir ta dilopa dawî ya ximavê, ta 
dilopa dawî ya xwînê``11``ê Mijdarê 
heta 25`ê Mijdarê li avahiya HRRK`ê 
were lidarxistin. Wê gelek rewşenbîr û 
afrîner ji herêmên cuda yên Rojavayê 
Kurdistanê tev li mîhrîcanê bibin.
Der barê bername û berhemên ku dê 
di mîhrîcanê de werin pêşandan de 
endamê Desteya Rêveber a HRRK û 
berpirsê komîteya çalakiyan Ehmed 
Huseynî axivî û got: “Mîhrîcana yekemîn 
sala 2014`an li bajarê Wuppertal ê Al-
manya li dar ket. Piştî wê lidarxistina 
mîhrîcanê her sal li Ewropayê berdewam 
kir ta ku navenda HRRK`ê  li Bakur 
û Rojhilatê Sûriyê hate vekirin. Pê re 
mîhrîcan salane li Rojava hat lidarxistin. 
Cara yekê  li Kobanê û salên li pey wê 
li Qamişlo hatin lidarxistin.”

Têkildarî girîngiya mîhrîcana îsal Huseynî 
got: “Tevî mercên dijwar ku herêm tê 
re derbas dibe, lê dîsa jî em ji cîhanê 
re îsbat dikin ku em afrîner in û dikarin 
tiştên xweş, çi helbest be yan jî fîlm be 
yan jî mîhrîcan be yan jî çîrokên kurt 
be biafirînin. Em diyar dikin ku mirov 
dikare tiştên bedew biafrîne û bi wêneya 
herî xweşik pêşkêşî mirovahiyê bike.”
Ehmed Huseynî îşaret bi armanca li-

darxistina mîhrîcanê kir û got: “Bi zelalî 
balê dikişîne ser taybetmendî û mîrasa 
çandî ya kevnar û ji civakê re pêşkêş 
dike, qada çandî firehtir dike ku gelê 
Kurd bi rêya çand, bawerî û urf û adetan 
dike yeke, her wiha êş û zehmetiyên 
rave dike û bi vê yekê giyanekî yekgirtî 
yê erdîngariya ku lê dijî îfade dike.”
Tê payîn ku ji hemû herêmên Bakur û 
Rojhilatê Sûriyê nivîskar, afrîner û hu-
nermend tev li mîhrîcanê bibin. Girêdayî 
tevlêbûna ji derve Huseynî ev agahî 
parve kirin: “Di plana me de hebû ku 
di mîhrîcanê de nivîskarên Kurd ên ji 
Başûrê Kurdistanê hebin. Lê rewşa 
heyî derfetê nade ku ew lê amade bin 
nexasim rewşa li Başûrê Kurdistanê û 
sînor dibin asteng.”
Li ser bernameya mîhrîcanê Huseynî 
destnîşan kir ku wê di mîhrîcanê de 
şevbuhêrkên helbest û çîrokan, şano 
û fîlmên kurdî werin pêşandan û got: 

“Tê payîn ku derdora 25 kurtefîlm were 
pêşandan, pêşangehek were vekirin 
û semîner têkildarî dozên girîng bên 
dayîn.”
Ehmed Huseynî di dawayê de got: “Ez 
hêvî dikim ku mîhrîcan têrê bike da ku 
rola ku divê rewşenbîr bilîzin, şîrove bike.
Tê bibîrxistin ku sala borî ji ber pan-
demiya Koronayê mîhrîcana hat be-
talkirin.-ANHA

Li hemberî zext, zordarî, astengî û 
asîmîlasyona li ser çand û hunerê Kur-
dan, gelê Kurd rê û rêbazên têkoşînê 
diafirîne. Akademiya Ma Musicê sala 
2017’an li Amedê ava bû; ew, yek ji 
wan saziyan e ku serkêşiyê ji têkoşîna 
li dijî asîmîlasyonê re dike. Akademî 
hewl dide li Kurdistanê bi taybetî jî li 
Amedê Kurdan ji muzîkê bêpar nehêle. 
Di heman demê de hewl dide aliyên 
teorîk û teknîkî yên muzîkê jî bi pêş 
ve bibe.
Damezrîner û perwerdekarên Ma 
Musicê, berê li Konservatûwara Aram 
Tîgran a ser bi Şaredariya Bajarê Mezin 
a Amedê kar dikirin, piştî ku şaredarî 
bi destê qeyûm hate dagirkirin, Aka-
demiya Ma Musicê ava kirin.
Yek ji damezrînerên akademiyê jî 
Şêrko Kanîwar e, ku qala karê xwe 
kir. Kanîwar bi bîr xist ku akademiya 
wan beriya niha di bin sîwana Şareda-

riya Bajarê Mezin a Amedê de bû, lê 
belê sala 2016’an dema ku qeyûm li 
şaredariyê hate bicihkirin, akademiya 
wan hategirtin.
Kanîwar dibêje, beriya karên akademiyê, 
ew çûne Başûrê Kurdistanê, li wir dest 
bi lêkolîna perwerdeya muzîkê kirine. 
Ew tîne ziman ku ew bi giranî li wan 
berheman rast hatiye yên ku ji welatên 
rojavayî hatine wergerandin û tevlî 
Kurdî hatine kirin.

Ji kreşê heta bi zanîngehê sîstem 
ava bûye

Kanîwar got, “Di serdanên xwe yên li 
Silêmaniye û Hewlêrê de, feraseteke 
muzîkê ya welê li ber çavên me ket 
ku ji taybetmendiyên Kurdî bêpar in 
û ji Ingilîzî û Fransî hatine wergirtin. 
Em neçar man ku rawestin. Ji ber 
ku ya ji me re diviyabû, danhevî û 
teknîka muzîkê ya bi rengê Kurdî 
bû. Me avakirina akademiyê ji xwe 
re kiribû armanc, lewma jî pêwîstiya 
me bi materyalan hebû. Her wiha 
diviyabû mufredateke perwerdeyê jî 
ji bo akademiyê hebûya. Bi taybetî 
kevneşopiya NÇM’ê li me ferz dikir 
ku akademiyek bê avakirin. Bi vê hest 

û berpirsyariyê biryar li ser avakirina 
akademiyê hate dayin. Ji ber vê yekê 
diviyabû me sîstemeke perwerdeyê 
ya demdirêj daniya ber xwe. Niha ji 
kreşê heta bi zanîngehê sîstemeke 
perwerdeyê ava bûye û em gihîştine 
asta bicihanînê.”

Li her derê û ji bo her kesî muzîk

Kanîwar diyar kir ku ew dixwazin dema 
bê şaxên akademiyê ava bikin û got, 
“Em plan dikin ku sala bê li Ewrûpayê 
şaxekî akademiyê vekin. Em dixwazin 
xwe bigihînin malbat û zarokên Kurd 
ên li wê derê û têkiliya wan bi saziyên 
muzîkê re daynin. Di nava 40 salî de 
em dixwazin 40 şaxên Ma Musicê ava 
bikin. Me ev yek hem ji bo Kurdistanê, 
hem ji bo Tirkiyeyê hem jî ji bo welatên 
Ewrûpayê weke armancekê danîne 
pêşiya xwe. Her wiha em dixwazin li 
Japonyayê jî şaxekî mobîl ava bikin. 
Malbatên li wê derê têkilî bi me re 
danîn û xwestin ku 30 zarokan tevlî 
perwerdeyê bikin. Kurd li ku derê bin 
em li wir in. Em bi dirûşma ‘Li her derê 
muzîk, ji bo her kesî muzîk’ tevdigerin û 
divê li her derê xwe bigihînin Kurdan.”
-Ozgurpolitika

Olafur Eliasson hunermendekî Danîmarkî 
ye. Wî heta niha gelek wêne, peyker 
û înstalasyon çêkirine. Lê ew herî 
zede bi înstalasyonên xwe tê naskirin. 
Înstalasyona wî ya bi navê “Shadows 
travelling on the sea of the day” ya li 
Katarê beriya 10 salan hat çêkirin. Ji bo 
ew vê înstalasyona xwe li çolê bi cih bike, 
4 salan xebitî. Wî ev înstalasyona xwe 
ji bo ku xelk cihên xwe yên li xwezayê 
bifikirin, çêkiriye û ev xebata wî ji 20 
giloverên ku bi neynik in pêk tê. 
Olafur Eliasson ji bo vê xebata xwe 
dibêje, “Ji bo meriv ji nû ve bi gerdûnê 
re senkronîze bibin, ez wan vedixwînim 
çolê” û wiha didomîne, “di vê serdana 
xwe de hûn her tiştî dibînin, li çolê çi 

nebat, heywan û insan hebin hûn wan 
dibînin. Her wiha hûn gelek serpêhatî 
û rêûresmên li wir jî dibînin. Wekî din 
ba, ronahiya rojê û hewa jî hestekê ava 
dikin bi we re.”
Dema mirov diçin bin van giloverên 
ku jora wan bi neynikan hatiye çêkirin, 
tenê xwe nabînin, her wiha xwezayê 
û çolê jî di neynikê de dibînin. Olafur 
Eliasson bi vî awayî dibêje hay ji cihê 
ku hûn pêl dikin, hebin û li ser vê yekê 
bifikirin.-Ozgurpolîtîka

HRRK`e amadekariyên lidarxistina 
8`emîn Mîhrîcana Rojava dike

Kurd li Japonya ne em 
jî li wir in 

‘Hay jê hebin hûn pê li ku dikin’

Dad  Edalet, hiqûq, dadmendî, qanûn, zagon, yasa. Dezgehên pêşengiya 

qanûnan dikin 
Dadgeh Ciyê biryarên qanûnî lê tên dayîn. Dezgeha biryarên qanûnî. Mehkeme 
Dadger Rêveberê/a dadgehê. Hakim 
Darizandin Vekirina dozê li yekî, dayîna dadgehê, berdadkirin 
Doz  1. De´we, daxwaziya darizandinê. 2. Daxwazî, armanc: Doza ma azadiya 

Kurdistanê ye. 3. Kêşe, pirsgirêk, mesele, mûşkîle 
Dozger  Kesê ji dadgehê daxwaziya cezakirina kesekî dike. Dadpirs. 
Mamoste  Bi taybetî kesê/a ku tiştekî fêr dike, yan jî hina perwerde dike. 
Parêzer  Kesê/a ku tiştekî yan kesekî li dadgehê diparêze. Ebûqat, mûhamî  
Xwendekar Kesên karê xwendinê dikin. Bi taybetî li dibistanan.  
Xwendevan Kesê tiştekî dixwîne: Xwendevanên rojnameyê pir in 

Rojbîn Zagros/Qamişlo

`Têkoşîna jinên Rojhilatê Kurdistanê berhema
 Şoreşa Rojava ye`

KJK: Dema hatiye ku em hişmendî, têkoşîn û rêxistinbûna 
azadiya jinê geş bikin 

Berdevka Kongreya Star ya kantona Qamişlo Şaha Xelîl da zanîn ku têkoşîna jinên Rojhilatê Kurdistanê berhema Şoreşa Rojava 
ye û got, weke jinên Rojava em ê bi hêrs û hestên xwe piştgirî û destekê bidin serhildana jinên Rojhilatê Kurdistanê. 

Piştî kuştina Jîna Emînî, li Rojhilatê 
Kurdistanê û Îranê xwepêşandanên 
bi pêşengiya jinan bi dirûşma ‘Jin, 
jiyan, Azadî’ dest pê kirin. Ev de-
mek dirêje ku xwepêşandan li Îran 
û Kurdistanê berdewam in. Her 
ku diçe xwepşandan belav dibin 
û têkoşîna jinan xurtir dibe. Ji bo 
wê jî serhildan bi pêşdikeve û ber 
bi rizgariyê ve diçe. Jin bi rêya 
vê serhildanê û têkoşîna xwe ya 
domdar, wê serkeftinê bi dest bixin.
Ji ber ku jinên Rojavayê Kurdistanê 
bûn mînaka tevayiya Cîhanê, 
her kes hêza xwe ji wan digre. Li 
EvGanistanê jî jinan diyar kirin ku 
hêza xwe ji jinên Rojava girtine, 

niha jî Jinên Rojhilatê Kurdistanê 
û Îranê vîna têkoşîna xwe ji şoreşa 
jinan ya li Rojava digirin û dixwazin 
xwe birêxistin bikin, da ku karibin 
xwe û hêza xwe tê de îfade bikin.
Derbarê serhildana jinan li 
Rojhillatê Kurduistanê û Îranê, 
herwiha têkoşîna jinan li wir, Ber-
devka Kongreya Star ya kantona 
Qamişlo Şaha Xelîl ji me re axivî.

`Di bin navê islamê de jin tên 
qetilkirin` 

 
Şeha xelîl da zanîn ku sîstema 
dewleta Îranê zihniyeta paşverû li 
ser jinan dide meşandin û axaftina 

xwe wiha domand: “Rejima Îranê 
di bin navê islamê de zilm, tundî, 
êş û îşkence li ser jinan dide kirin. 
Bi hincet û di bin navên ol de, jin 
tên qetilkirin û tundî li ser wan 
tên kirin. Herwiha ji bo asteng-
kirina rola jinan û bêparhiştina 
wan ji mafên wan, qanûnên giran 
danîne.” 

`Bêdengiya wan hêza jinê 
naşkîne`

Şeha got, tevî ku ewqas işkenceya 
li ser jinên Îranê dihat kirin, dinya 
tev bêdeng bû û wiha dirêjî da 
axaftina xwe: “Heta niha jî cîhan li 
ser vê yekê bêdenge. Tevî ku niha 
jî jin li dijî rejîmê xwepêşandan û 
serhildan dane destpêkirin, lê ti 
kes têkoşîna van jinan nade di-
yarkirin. Lewra naxwazin jin bibe 
xwedî hêz. Ji ber ku baş dizanin 
ku hêza jinê wê gelek tişt bi xwe 
re biguherîne. Ji bo wê jî bêdeng 
dimînin. Lê bêdengiya wan hêza 
jinê naşkîne wê jin bi riya têkoşînê 
xwe bidin xuyakirin.” 

  
`Têkoşîna jinên Rojhilatê 

Kurdistanê berhema şoreşa 
rojava ye`

 
Şeha diyar kir ku şoreşa Rojava 
berhemê jinên tevgera azadiyê 
bû û ev yek li axaftina xwe zêde 
kir: “Niha bi keda jinên rojava û 
hêza wan ya mezin jinên rojhilat 
rabûne ser piyan û li kolanan dax-
waza mafê xwe dikin. Ji bo wê jî 
têkoşîna jinên Rojhilatê Kurdistanê 
berhema şoreşa rojava ye. Her-
wiha jinan bi dirûşma `Jin Jiyana 
Azadî` xwe îsbat kirin û hêza xwe 
diyar kirin.”

`Pêwîstî bi artêşbûyîna jinê 
heye`

Şeha destnîşan kir ku pêwîstî bi 
artêşbûyîna jinê heye û wiha dirêjî 
da axaftina xwe: “Divê tevgera 
jinê bibe tevgereke Cîhanî. Lew-
ra dirûşma `Jin Jiyana Azadî` bû 
dirûşmeyeke Cîhanî. Ji bo wê jî 
pêwîste Jin li ser asta Cîhanî xwe 

birêxistin bike û artêşa xwe xurtir 
bike. Wek jinên Rojava jî em bi 
hêrs û hestê xwe piştgirî û destek 
bidin artêşbûyîna jinê li tevayiya 
cîhanê. Herwiha emê piştgiriyê 
bidin şoreşa Rojhilat.”

`Emê li beramberî êrişan 
artêşa xwe xurttir bikin`

Şeha got, piştî ku şoreşa Rohilat 
dest pê kir êrişên ser jinê zêdetir 
bûn û axaftina xwe wiha bi dawî 
kir: “Dewleta tirkî ya dagîrker ji 
bo ku şoreşa rojava û rojhilat di 
şexsê jinê de bişkîne, êrişên xwe 
yên ser jinên kurd zêde kiriye. Lê 
em dibêjin; çiqas êriş hebin jî li 
beramberî wê emê hê zêdetir li 
ber xwe bidin û artêşa xwe xurt-
tir bikin. Herwiha emê li ser asta 
Cîhanî jî xwe bi hêztir bikin.”

KJK’ê diyar kir ku dem hatiye 
ku ew têkoşîna azadiya jinê geş 
bikin û got, werin em bi îdiaya ku 
komkujiyan veguherînin têkoşîna 
azadiyê û serkeftina jinê.”

Bi wesîleya 25’ê Mijdarê Roja 
Têkoşîna li dijî Tundiya li ser Jinan 
Koordînasyona KJK’ê da xuyani-
yek da.
KJK`ê da daxuyaniya xwe de diyar 
kir ku bi qetilkirina Jîna Amînî re 
serhildanên jinê yên li Rojhilatê 
Kurdistanê destpê kirin, bi dirûşma 
‘Jin, Jiyan, Azadî’ li welat û tevahiya 
cîhanê belav bûn û wiha got: “Em 
di nava rûmet û kelecana mezin 
a vê pêvajoyê de ne. Bi taybetî 
hêrsa bi hezaran salî ya jinê ku 
hevrê Ş. Sara û Ş. Rûken bi dijmin 
ve teqandin, baweriya me ya bi 
serketinê, hestên me yên têkoşînê, 
tolhildan û raperîna me ya 25’ê 
Mijdarê mezintir kiriye. 
KJK`ê da xuyakirin ku armanc 
qetilkirina endama Komîteya 
Jineolojiyê Nagehan Akarsel ji 
aliyê hêzên dewleta Tirk a faşîst 
ve, ji bo tunekirina hişmendî û ba-
weriya bi serketinê ye û wiha got: 

“Ev hevrêyên me şehîdên me yên 
azadî û serketiyê ye ku gihîştine 
asta xwedawendiyê. Lewma em 
25’ê Mijdara 2022’an di wê astê de 
pêşwazî dikin ku têkoşîn, hostatî 
û hêza aqil a jinê ya bi rûmet 
gihîştiye lûtkeyê. Em îsal ne bi gotin 
û psîkolojiya mexdûriyetê, lê belê 
bi psîkolojiya raperîn, têkoşîn û 
serketinê pêşwazî dikin.

`Rabûna li ber tecrîda li ser 
Rêber Apo, têkoşîna ji bo aza-
diya wî, wezîfeya me ya esasî 

ye`

KJK`ê da zanîn ku sala 2022’an 
ji bo Tevgera Azadiyê ya Jinên 
Kurdistanê ji her alî ve di aste-
ke awarte de ye û wiha domand: 
“Dewleta Tirk ya faşîst û hêzên 
navneteweyî yên li pişt wê, ji bo qir-
kirina Kurdan û qirkirina têkoşîna 
azadiyê ya jinê hevkariyê dikin 
û êrişên piralî dikin. Îşkenceya 
tecrîdê ya girankirî ya li ser Rêber 
Apo bi tundî dewam dike ku Rêber 
Apo jiyan û kesayetiya xwe daye 
azadiya jinê. Rêber Apo kir bi 
felsefeya Jin, Jiyan, Azadî kir ku 

sedsala 21’ê bibe bi rengê jinê. 
Lewma rabûna li ber tecrîda li ser 
Rêber Apo, têkoşîna ji bo azadiya 
wî, wezîfeya me ya esasî ye.”

`Divê em faşîzma dewleta Tirk 
hem jî PDK’ê teşhîr bikin`

KJK`ê da zanîn ku dewleta Tirk a 
faşîst ji bikaranîna çekên kîmyewî 
qedexekirî yên li dijî gerîla heta bi 
qetilkirina li naverastê, ji her cûre 
êşkenceya li zindanan heta bi qe-
dexekirina ziman, çand û hebûnê 
her qada jiyanê bi tundiya dewlet 
a mêr, bi mirinê dinixumîne û wiha 
got: “Di serî de bikaranîna çekên 
kîmyewî teşhîrkirina sûcên şer ên 
dewleta Tirk a faşîst, wezîfeyeke me 
ya esasî ye. Divê em bi xurtî xwedî 
li gerîla derkevin ku dixwazin bi 
çekên kîmyewî bêhnê lê biçikînin, 
bifetisînin. Gerîlayên Kurdistanê 
ji bo îradeya azad a jinan û gelan 
temsîl bikin bi rengekî bêeman şer 
dikin. Em jin jî divê vê têkoşîna 
gerîla xurtir û temam bikin. Hem 
divê em faşîzma dewleta Tirk hem 
jî PDK’ê teşhîr bikin ku bi hevka-
riya bi dewleta Tirk re xiyanetê li 

neteweya xwe û li jinan dike. Di 
heman demê de em jin divê van 
sûcên li dijî mirovahiyê yek bi yek 
raxin pêş çavan û darizînin.”
KJK`ê bang li jinan kir ku dake-
vin qadan û hişmendî, têkoşîn û 
rêxistinbûna azadiya jinê geş bikin 

û wiha got: “Werin em bi îdiaya ku 
komkujiyan veguherînin têkoşîna 
azadiyê û serkeftina jinê, tevlî vê 
25’ê Mijdarê bibin û li her qadê 
bersiva pêwîst bidin van hêzên 
mêr ên faşîst.”

Koma Şehîd Hogir mîrasê stranbêjiya 
kurdî nûjen dike

Protestoyên li muzeyan ne tiştekî nû ne!

Koma Şehîd Hogir bi dengbêjên temenmezin mîrata çandî ya berê û ya niha tîne cem 
hev û bi vê yekê hewl dide ku ruhê stranbêjiya folklorî di nav ciwanan de belav bike.
Kesên ku hîna jî bi mîrata xwe 
ya dengbêjiyê û çanda gundan 
ve girêdayî ne, her wisa stranên 
folklorî dibêjin û bêhna rabirdûyê 
bi rêya stranên ku ji pêşiyên xwe 
girtine tînin roja îro, kêm mane. 
Dengbêjiya folklorî yan jî wêjeya 
devkî wek taybetmendiyeke civaka 
Kurd tê dîtin ku di salên dirêj de 
bi dengbêjiya gelêrî dîrok belge 
kiriye.
Koma Şehîd Hogir ji 9 hunermen-
dan; dengbêj û muzîkjen pêk tê. 
Kom di sala 2011`an de bi awayekî 
veşartî hat avakirin û bi destpêka 
Şoreşa 19`ê Tîrmehê de beşdarî 
Navenda Çand û Hunerê ya Xabûr 
a bajarê Hesekê bû. Ev kom bi 
çirûska yekemîn a Şoreşa 19’ê 
Tîrmehê re, li Navenda Çand û 
Hunerê ya Xabûr hate avakirin. 

Kom çîrokên dengbêjiyê yên ku 
pîşiyan xwe girtine, li gundan bi şev 
dibêjin û digihînin guhên nifşekî 
ku li ber jibîrkirina çanda pêşiyên 
xwe yên Kurd bû.
Mihemed Bedran (70) bi navê Bavê 
Kawa tê nasîn yek ji damezrînerên 
Koma Şehîd Hogir e, li ser da-
mezrandina komê wiha axivî: “Me 
destpêkê bi derfetên biçûk û bi 
dizî li malan dûrî çavê dezgehên 
hikumeta Şamê, stranên xwe di-
gotin û perwerdeya xwe didît. Bi 
vekirina navenda çand û hunerê re, 
navendê pêşniyara avakirina kome-
ke dengbêjiyê kir da ku em stranên 
xwe wek cara yekem li Hola Reşo 
ya bajarê Hesekê pêşkêş bikin. 
Vê yekê jî dengvedanek a komê 
di nav şêniyên herêmê de çêkir.”
Mihemed Bedran wiha domand: 

“Armanc ji avakirina vê komê, be-
lavkirina çand û dîroka Kurdan di 
nav xelkên herêmê de û vejandina 
mîrateya stranbêjiya gelêrî ye. Ji 
bo vê yekê  û ji ber ku stranên me 
folklorî tên dîtin, dengvedanek a 
wan çêbû.”
Bedran anî ziman ku kom heta 
roja îro stranên folklorî dibêje û 
wiha lê zêde kir: “Em heta îro jî 
stranên xwe yên folklorî, stranên li 
ser demsala çinînê û kilamên kurdî 
pêşkêş dikin. Her wiha em hefteyê 
2 caran kom dibin û perwerdeya 
xwe ya di vî warî de didomînin 
da ku em hemû stranan bi hev 
re parve bikin û sererast bikin.”
Têkildarî stranên komê Bedran 
diyar kir ku hin ji van stranên 
folklorî di dema çinînê de hati-
ne gotin, hinek ji wan rewşa şer 
vedibêjin û got, dengbêj van 
bûyeran vediguherînin stranan 
da ku werin belavkirin û ew bûyer 
neyên jibîrkirin. Di dawetên ke-
vin de amûrên muzîkê tune bûn, 
beşdaran û yên ku govend dikirin 
bi hev re stran digotin. Ev mîrat 

heta niha jî di nav xelkên Cizîra 
Botanê de heye.
Nejdet Mûsa ku di nava koma 
Şehîd Hogir de bi muzîkê re mijûl 
e wiha dibêje: “Di sala 2011’an de 
piştî ku min endamên komê nas 
kir, ez tev li koma Şehîd Hogir 
bûm. Berê ji ber nebûna navendên 
hunerî yên Kurdî li herêmê, min 
mamostetiya muzîka erebî dikir. 
Bi destpêkirina şoreşê û avakirina 
navendên çandî li herêmên me 
re, ez tev li vê komê bûm da ku 
ziman û çanda xwe winda nekim.”
Mûsa banga parastina kelepûra 
kurdî kir wiha dirêjî da axaftina 
xwe: “Heta em sax bin em ê stran 
û çanda xwe bi gelê xwe re parve 
bikin, her wiha em ê rêya ku me 
dest pê kiriye, temam bikin. Em ê 
bi dîrok û çanda xwe ve girêdayî 
bin.”
Mûsa her wiha bang li ciwanan kir 
ku xwedî li ziman, mîras û çanda 
xwe derkevin. Her wiha tekez kir ku 
Koma Şehîd Hogir dîrok û çanda 
gelê Kurd diparêze.-ANHA

Di van demên dawî de li muzeyan 
gelek çalakî pêk tên. Bêguman 
çalakiyên li muzeyan ne tiştekî 
nû ye. Ji bo bala xelkê bikişînin 
ser hin meseleyan, çalakvanan 
ji berê de li muzeyan protesto 
dikirin. Van çalakiyên wan gelek 
caran encam digirtin û tiştên 
dixwestin, didan qebûlkirin. 

Di van demên dawî de li muze-
yan gelek protesto pêk tên. Ji 
bo bala xelkê bikişînin ser rewşa 
xwezayê aktivîstên avûhewayê li 
hin muzeyên dinyayê yên ku ew 
gelek navdar in çalakiyên cur bi 
cur pêk tînin. Ev çalakiyên wan 
bêhtir li hember tabloyên navdar in; 
yan xwe bi tabloyan ve dizeliqînin 
û yan jî boyaxê bi ser tabloyan de 
dirijînin. Biveneve ev çalakiyên wan 
çalakiyên berê yên li muzeyan tînin 
bîra xelkê, ji lewma protestoyên 
li hember muzeyan ne tiştekî nû 
ye û ji zûde ye çalakiyên wiha 
pêk tên.
Li gel ku ev rêbaza protestoyê li ge-
lek ciyan tê nîqaşkirin û rast nayê 

dîtin jî, protestoyên bi vî rengî her 
dewam dikin. Meriv dikare bibêje, 
ev protesto hin caran encam di-
din û armanca çalakvanan diçe 
serî. Ew bi vî awayî balê dikişînin 
ser xwe û derdên xwe vedibêjin. 
Tabloyên ku zirarê dibînin jî paşê 
tên restorekirin û dîsa bi aweyekî 
li muzeyan cih digirin.

Çalakiya ji bo parazvanê mafê 
jinan

Me got, ev çalakî ne nû ne, sala 
1914’an Mary Richardson ku 
parazvanê mafê jinan, şagirtê 
hunerê û rojnameger bû, li Lon-
don National Gallery çalakiyek kir. 
Wê berhemê şêwekarê Spanyolî 
Diego Velazquez yê bi navê “The 
Toilet of Venus” kêr kir û tablo 
qelişî! Mary Richardson ev ça-
lakiya xwe ji bo aktivîsta bi navê 
Emmeline Pankurst pêk anîbû. 
Emmmeline Pankurst jî mafên jinan 
diparast û aktivîsteke siyasî bû. Ji 
ber çalakiyên xwe hatibû girtin û 
cezayê hepsê lê hatibû birrîn. Piştî 

ku ew kete hepsê dest bi greva 
birçûbûnê kir û li ser vê yekê ew 
serbest berdan. Tabloya Diego 
Velazquez jî piştî hate restorekirin 
ji nûve li muzeyê hate nîşandan.

Tony Shafrazî, ‘hemû dere-
wan bikujin!’

Sala 1974’an jî hunermendê Îranî 
Tony Shafrazî, bi boyaxên sprey li 
ser tabloyê “Guernica” yê Pablo 
Picasso ku li muzeya MoMA dihat 
nîşandan wiha nivisî, “Kill Lies All” 
yanî “derewan hemûyan bikujin!” 
Tony Shafrazî ev çalakiya xwe li 
hemberî serokê DYE’yê Richard 
Nixon pêk anîbû û efûkirina leşkerê 
bi navê Willam Calley yê ku di 
şerê Vîetnamê de cih girtibû qebûl 
nekir. Leşkerên Emerîkayê sala 
1967’an de li Vîetnamê qetlîama 
bi navê “My Lai” pêk anîbû, ev 
leşker jî ji ber vê yekê dihat dad-
gehkirin û jixwe yê dihat dadgeh-
kirin jî tenê ev leşker bû, wekî din 
kesên bên dadgehkirin tine bûn. 
Piştî ku Richard Nixson ev leşker 

jî efû kir, Shafrazî xwe negirtibû û 
çalakiyeke wiha kiribû. Wî peyva 
“derewan hemûyan bikujin” jî ji 
pirtûka James Joyce ya bi navê 
“Finnegans Wake” girtibû. Di vê 
pirtûkê de hevokeke wiha hebû, 
“Lies. All lies”. Tabloya Guerni-
ca jî piştî hate restorekirin dîsa li 
muzeyê hate nîşandan. Ji ber ku 
tablo bi vernîkê hatibû parastin, 
nivîsa Shafrazî zêde tesîr lê nekir 
û ew zû hat restorekirin.
Ozgurpolitika

Dojeh jî ji 
Te Xweştir e 
Ey Bindestî

Sîpan Şînda

Di olên semawî de dojeh weke 
cihê ku mirovên bê emiriya Xwidê 
kirîn, dizî, bêbextî, qetil, rahêlan, 
drew, fesadî, neqencî, ango cureyên 
gunehên giran kirîn di tê de têne 
cizakirin tê binavkirin. Li gorî 
baweriyan, dojeh cihê ku herî zêde 
nexweşe, mirov tu carî di têde ni-
kare rihet bimîne. Her tim êşkence, 
lêdan, şewat û lêpirsîna hesabî 
heye. Kesên dikevine di dojehê de 
ji ber gunehên kirîn cizayê xwe li 
gorî binasên kirîn dikişînine. Dema 
cizayê wan xelas dibe ji wê derê 
derdikevine û piştî wê rihetî ye. Her 
çend cizayê wê giran be ji, lê belê 
di taliyê de ew gunehkar azadiya 
xwe bi dest dixine û ji wê êşkencê 
rizgar dibine. 

Di dunyayê de ji dojehek heye ku 
ev dojeha li ser rûyê vî erdî mi-
rov dijî ji dojeha ku Xwidayan ji 
gunehkarên xwe re çêkirîne gelekî 
dijwartir û xedartir e. Ev dojeh ji 
aliyê mirovan ve hatiye çêkirin û tu 
sûcdar bî ne sûcdar bî ferq nake, tê 
di wê dojehê de bi helê, bi teqê, bi 
şewitî, nexweş bikevî, zerekî bibî, 
dîn û har bibî lê tê her di wê dojehê 
de bimînî. Ew kesên tu kirîne di 
wê dojehê de, ne dîn, ne îman, ne 
wijdan, ne exlaq çi tişt bi wan re 
nîne. Li ser te ferzkirine ku heta tu 
saxî tu di wê dojehê de bî. Ev dojeh 
ji BINDESTÎ ye. Bindestî, ax derdê 
bê derman, birîna xedar, kula qalik 
nagire, her tim xwîn jê tê û weke 
çem û kaniyan her diherike. 
Eve sed sal in welatê me hatiye 
parçekirin û em bindestin. Tu kes 
bi qasî Kurdan vî derdê bê derman, 
vê birîna xedar nizane. Tu kes weke 
birîndaran jana birîna wan nizane. 
Mirov çiqas li birîndaran feke û 
ew çîkên têne wan bibîne jî, çiqas 
dilê mirovî li ser wan bişewite jî, 
lê belê mirov nizane ew birîna wan 
çiqasê laşê wan têşîne, çiqasê agir 
bi kezeba wan dixe. Min dîtiye, ez 
dijîm û ez dizanime çiqas derdekî 
zor û giran e bindestî. Ew dojeha ku 
hinde behs dikine û dibêjine dijwa-
re, li ber te de gul û gulistan e ey 
bindestî. Tu weke kurmê ketî nava 
darekê de yî. Dema kurmek dikeve 
di nava darekê de û wê darê dimije, 
rayên wê diqetîne û welo ew dar 
di halê xwe de hêdî hêdî vedimire 
û hişk dibe. Bindestî ji kurmê ketî 
di nava dilê bindestan de ye. Ew 
mirovî nakuje, mirovî di halê xwe 
de dihelîne, di teqîne, êş û elemên 
herî giran bi mirovî peyda dike û 
mirovî welê di wî halî de dihêle. Tu 
çi xezebî ey bindestî! Tu ji kû pey-
da bûyî! Bizanibe ey birîna sedsa-
lan, bizanibe tu çi dojehî. Bizanibe 
tu çi zilmî. Ez dizanime tu çi xezebî 
û tu çi bi serê mirovî tînî. Yên 
ku te nasnekine bila bêne rojekê 
bibine Kurd da ku bizanine ka tu 
çi dojehî. Lê wê her roj bê. Wê her 
roja te ji bê ey bindestî. Bila ez di 
dojehan de şev û roj bi şewitiyam 
lê bila navê te ne li ser min biya ey 
bindestî! Dibe ku tu nizanî, lê ez 
dizanime tu çiqasî zorî. 

Darîn Silê/Qamişlo

Navenda Nûçeyan

Navenda Nûçeyan

Navenda Nûçeyan

Bi sîstema nû ya belavkirina nan re wê pirsgirêka 
were çareserkirin

Şêniyên rojavayê Dêrazorê daxwaza cîhaza
 ventilator dikin

Ji ber gazinên welatiyên Qamişlo li ser peydekirin û sîstema belavkirina nan, Komîteya Aborî ya Meclisa 
Kantona Qamişlo hewl dide sîstemeke nû ji belavkirina nan re bibîne û pirsgirêka welatiyan çareser bike.  

Rojane welatiyên bajarê Qamişlo 
li ber berakiyên belavkirina nan 
kom dibin da ku nanê xwe peyda 
bikin. Ji ber ku demê belavkirinê 
ne diyare û jêdera nanê ku tê be-
lavkirin jî kême welatî zehmetiyan 
di milê peydekirina nanê xwe de 
dibînin. 
Sîstema berakiyan ya ku Komîteya 
Aboriyê ya Meclisa kantona Qa-
mişlo di sala 2020`an de danî, ji 
pirsgirêka belavkirina nan re nebû 
çareserî, ji bo wê jî hê pirskirêka 
welatiya ya peydekirina nan dewam 
dike. Herwiha di dema belavkirinê 
de pirsgirêkên cuda derdikevin û 
tevlîhevî li ber berakiyan çêdibe, 
welatî jî li ser vê yekê nerazîbûna 
xwe diyar dikin. 
Derbarê pirsgirêka peydakirina 
nan û awayê çareserkirina wê 
de welatiyên bajarê Qamişlo û 
Rêveberê Komîteya Aboriyê ya 

Meclisa Kantona Qamişlo nêrînên 
xwe ji me re anîn ziman.

`Em zehmetiyan di peydekiri-
na nan de dikşînin`

Welatiyê bi navê Xalid Elî yê ji Taxa 
Kornîş ya bajarê Qamişlo ku ew jî 
nanê xwe ji berakiya belavkirinê 
ya li taxa xwe digre wiha got, ev 
demek dirêje em zehmetiyan di 
peydekirina nan de dikşînin. Lewra 
nan kême û zêde peyda nabe. 
Nanê siyahî jî pir bihaye em nika-
rin bi kar bînin. Herwiha da zanîn 
ku ew bi saetan li ber berakiyên 
belavklirina nan disekinin heta ku 
nanê xwe peyda dikin.
`Em bi saetan li bende belavkirinê 
dimînin` 
Xalid bîr xist ku demê belavkirinê 
ne diyare û axaftina xwe wiha do-
mand: “Her roj nan di saeteke cûda 

de tê belavkirin. Em zehmetiyan 
di vî milî de dikşînin. Ji ber ku em 
nizanin ka kîjan satî nan dê were 
belavkirin. Ji bo wê jî gelek caran 
em bi saetan li bendê dimînin. Hin 
caran zû tê, hin caran jî dereng 
dikeve. Ev yek jî dibe sedema ku 
tevlihevî li ber deriyê berakiyê 
çêbibe. Ji bo wê em bi hêvîne 
saetek ji belavkirinê re were di-
yarkirin da ku em astengiyan di 
vî milî de nebînin.” 
Xalid Elî diyar kir ku ew du kîsên 
nan werdigre û axaftina xwe wiha 
bi dawî kir: “Di her kîsî de 9 nan 
heye. Qalîteya nan jî pir başe. Lê 
jimara nanê di kîsan de kême û 
têra malbatekê nake. Malbata ku 
jimara wê zêde be du kîs jî têrê 
nakin. Bihayê her kîsî jî 400 lîre 
ye,  ji me re gincawe, ya girîng 
nenê me were peydakirin.”
Ji bo çareserkirina pirsgirêka we-
latiyan herwiha peydekirina nan 
ji tevayiya malbatan re Komîteya 
Aboriyê ya Meclisa Kantona Qa-
mişlo hertim di nava xebatê de 
ye û hewl dide çareseriyekê ji vê 
pirsgirêkê re bibîne. Ji bo wê jî herî 
dawî hewl da sîstema balvkirina 
nan biguherîne û sîstemeke nû bi 
kar bîne. Da ku ev sîstem ji wela-
tiyan re bibe alîkar û hewcedariya 
wan pêk bîne. Herwiha tê xuyakirin 
ku di demeke nêz de, dê sîstem 

nû ya bi riya komîngehan were 
pêkanîn. Wê di sîstema nû de nêzî 
80 komînger di her komîngehê de 
jî mutemedek hebe ku bi riya wî 
nan li welatiyan were belavkirin.

Guhertina sîstema berakiyan 
û danîna sîstemeke nû

Rêveberê Komîteya Aborî ya Mec-
lisa kantona Qamişlo Ebdilezîz 
Hiso jî li ser sîstema belavkirina 
nan wiha got: “Ji ber ku sîstema 
berakiyên belavkirina nan yên 
ku me di 2020`an dabû çêkirin, 
pirsgirêka nan çareser nekir, niha 
me hewl da ku sîstemeke din bi 
kar bînin. Sîstema nû jî wê di riya 
komîngehên taxan de bê kirin. 
Herwiha li ser sîstema nû wê her 
malbatê nanê xwe ji komîna taxa 
xwe bigre.” 

`Di sîstema nû de wê her kes 
nanê xwe bi rehetî peyda 

bike`
 

Ebdilezîz got, wê di demeke nêz 
de sîstema nû were meşandin û 
wiha dirêjî da axaftina xwe: “Niha 
me dest bi lêkolînê kiriye, dema em 
lêkolîna tevayiya taxan bi dawî bikin 
wê sîstema nû were destpêkirin. 
Di sîstema nû de wê her kes nanê 
xwe bi rehetî peyda bike. Herwi-
ha wê pirsgirêka welatiyan were 
çareserkirin û tevlîhevî jî namîne. 
Herwiha wê saeta belavkirinê ji 
berê baştir bibe.”   
Rêveberê Komîteya Aborî ya Mecli-
sa kantona Qamişlo Ebdilezîz di da-
wiya axaftina xwe de got, sîstema 
nû wê hewcedariya tevayiya mal-
batan pêk bîne. Wê li gorî jimara 
malbatên taxê nan bighêje her 
komîngehê, hin komîngeh jimara 
malbatên wê pir zêde ne, dibe ku 
çarnan nan têra wan neke û hin 
kêmanî hebe, lê di demeke nêz 
de em ê vê yekê jî çareser bikin. 
Em ê hewl bidin nêzî 40 kîsên din 
ji bo her komînê zêde bikin. Da 
ku kêmanî nemîne.

Şêniyên gundewarê rojavayê 
Dêrazorê xwestin ku cîhaza 
ventilator li Nexweşxaneya 
El Kesra bê peydakirin, da ku 
barên rêwîtiyê û lêçûnan li ser 
milê welatiyan sivik bibe. Her 
wiha xwestin ku beşa pitikan 
bê berfirehkirin.

Li Nexweşxaneya El Kesra ya li 
gundewarê rojavayê Dêrazorê 
cîhaza ventilator (hewakêşka 
singê) ya taybet bi pitikan, tune ye. 
Ji ber wê yekê şêniyên gundewarê 
rojavayê Dêrazorê neçar dibin ku 
zarokên xwe yên nexweş bibin 
nexweşxaneyên taybet ên bajarê 
Reqayê. Li kêleka lêçûna rêîwtiya 
ber bi Reqayê ve, lêçûna her 
şevekê li wan nexweşxaneyan 
digihêje 350 hezar lîreyên Sûriyê.
Li Nexweşxaneya Giştî ya El Kesra 
gelek beş hene. Beşa pitikan tê 
de ya sereke ye, lê tenê têra 8 

zarokan dike. Lênerîna tenduristî 
ji bo pitikan bêpere ye.
Welatiyê bi navê Bender Salim 
ê ji rojavayê Dêrazorê, pesna 
kadroyê tendursitiyê yê taybet bi 
başa pitikan da û got: “Lênerîna 
tendursitî li beşa pitikan pir baş e. 
Lê divê cîhaza ventilator li hemû 
nexweşxaneyên Dêrazorê bê pey-
dakirin.”
Salim daxuyand ku ji ber nebûna 

wî cîhazî li nexweşxaneyê, şênî 
neçar dibin ku berê xwe bidin 
nexweşxaneyên taybet ên bajarê 
Reqayê û got: “Lêçûna wan pir 
biha ye, digihêje 350 hezar lîreyên 
Sûriyê.”
Salim ji aliyên têkildar xwest ku 
beşa pitikan berfireh bikin da ku 
têra hejmareke zêdetir a zarokan 
bike.
Salim di dawiya axaftina xwe de 

destnîşan kir ku carna ji gundewarê 
rojhilatê Dêrazorê jî xelk tê ku 
pêdiviya zarokên wan bi vî beşî 
heye, ji lew re alozî derdikeve.
Hemşîreyê nexweşxaneyê yê 
bi navê Hisên Elawî jî têkildarî 
mijarê wiha axivî: “Em xizmetên 
tendursitiyê pêşkêşî pitikên li wî 
beşî dikin, wekî derman, sîrom, 
xwarina pitikan. Her wiha bijîşkên 
pispor çavdêriya wan dikin.”

Elawî diyar kir ku pêdiviya 
nexweşxaneyê bi berfirehki-
rina beşa pitikan û zêdekirina 
cîhazan heye û got: “Hin caran 
zext çêdibe, ji ber wê jî em nika-
rin hemû rewşan pêşwazî bikin û 
em wan vediguhêzin bajarên din. 
Ev yek ji bo şêniyên gundewarê 
rojavayê Dêrazorê dibe sedema 
alozî û azaran.” ANHA

Xwepêşandanên gel li Rojhilat û Îranê didomin

HPG: Li Zapê 5 leşkerên Tirk yên 
dagirker hatin cezakirin

QSD`ê nasnameya şervanê di  êrişa li Qamişloyê de 
şehîd bûbû eşkere kir

Li dijî êrişên kîmyewî wê meşeke girseyî li
 Qamişloyê were lidarxistin

Serhildanên gel yên li Rojhilatê Kurdistan û Îran bê navber dewam dikin, Roj bi roj serhildan firehtir dibin 
û hejmara welatiyên li ser destê rêjîma Îranê tên qetilikirin, desteserkirin û girtin zêde dibin.

Bi qetilkirina keça Kurd Jîna Emînî 
ya 22 salî, li tevayiya bajarên 
Rojhilatê Kurdistanê û gelek 
bajarên Îranê agirê serhildanê 
vêket û ev serhildan heta roja 
îro jî bi awayekî berfireh dewam 
dikin. Rêjîma Îranê jî li hemberî 
xwepêşandanên gel xwe negire û li 
dijî xwepêşandanan   kuştin, şidet 
û binçavkirinê dik. Xwepêşandanên 
li Rojhilatê Kurdistan û Îranê ku bi 
daxwaza azadî û jiyanê dest pê 
kir gihişteiye asteke nû û li her 
derê Îranê û Rojhilatê Kurdistan 
belav bûye.
Di xwepêşandanan de niha 
xwendekar roleke sereke dilîzin, 
xwedekarên zanîgeha Êrşadî 

ya li Tehranê  û xwendekaran 
li Merîwanê jî bi çalakiyên cûda 
nerazîbûnên xwe li dijî kiryarên 
rêjîma Îarnê nîşan dan. Herwi-
ha welatiyên Merîwanê deriyên 
dikanên xwe girtin û agir dadan 
û bi seknekê nerazîbûna xwe ya 
li hemberî rêjîma Îranê nîşan dan.
Merasîma veşartina cenazeyê 
welatiyê bi navê  Îrfan Zemanî 
veguherî xwepêşanadekê li dijî 
rêjîma Îranê û hêzên rejîma Îranê ji 
bo ku xwepêşandanê mbi dawî bi-
kin bi guleyan êrîşî xwepêşanderan 
kirin.
Herwiha li bajarê Bokanê gel 
daket qadan, agir dadan û riya 
hatû û çûnê ya sereke qut kirin. 

Li aliyê din li gelek bajarên Îranê jî 
xwepêşandan li dar ketin û welatî 
daketin kolanan û agir dadan, Li 
dijî rejîma Îranê silogan avêtin.
Li gorî Rêxistina Mafê Mirovan a 
Îranê ji destpêka xwepêşandanan 
heta niha herî kêm 304 kes ku 41 
ji wan zarok in, li Îran û Rojhilatê 
Kurdistanê hatine qetilkirin.
Koma Mucahîdên Gel ya mixalif  
diyar kir xwepêşandan li 216 baja-
ran belav bûne û derdora 530 kes 
hatine qetilkirin. Herwiha navê 358 
kesên hatine qetilkirin, eşkere kir.
Hêjayî gotinê ku ji destpêka 
xwepêşandanên li Îran û Rojhilatlê 
Kurdistanê, rejîma Îranê bi deh 
hezaran kes destgîr kir, bi he-

zaran kes jî girtine. Di nav wan 
de rojnamevan, parêzer, çalak-
van, kesên navdar û parêzvanên 
mafên mirovan jî hene. Li gorî 

rêxistina Mafê Mirovan Rêjîma 
Îranê rojanê cezayê darvekirinê 
li xwepêşanderên ku ji aliyê wê 
hatine girtin, dibre.

HPG`ê ragehand ku di çalakiyên 
gerîlayên wan de 5 leşkerên 
Tirk ên dagirker hatin cezakirin. 
Herwiha HPG`ê da xuyakirin ku 
artêşa Tirk ya dagirker 2 caran 
bi çekên kîmyewî êrîş birin ser 
Qadên Berxwedanê.
Gerîlayên azadiya Kurdistina her 
roj bi çalakiyên xwe yên bi ban-
dor derbeyên giran li dewleta Tirk 
ya dagirker dixin, Navenda Ragi-

handin û Çapemeniyê ya HPG’ê 
bi daxuyaniyekê diyar kir ku di 
çalakiyên hêzên wan de li Zapê 
5 dagirker hatine cezakirin. 

HPG`ê di daxuyaniya xwe de di-
yar kir ku di encama çalakiyên 
hêzên wan de 5 dagirker hatin 
cezakirin. Artêşa Tirk a dagirker 
Qadên Berxwedanê 2 caran bi 
çekên kîmyewî, 4 caran bi balafirên 
şer, bi dehan caran jî bi obus û 
tankan bombe kirin.
HPG`ê ragehand ku di 7’ê Mijdarê 
saet di 08:00, 08:20 û 17:20 de 
li Qada Berxwedanê ya Sîdayê, 
tîmên wan yên bi tevger bi çekên 
giran 3 caran li dagirkeran xis-
tin. Herwiha da zanînn ku di 7’ê 
Mijdarê saet di 12:30’î de li Qada 
Berxwedanê a Sîdayê, tîmên wan 

yên bi tevger bi çekên giran û ferdî 
li dagirkeran xistin. Di encamê de 
3 dagirker hatin cezakirin.
HPG`ê da xuyakirin ku di 7’ê 
Mijdarê saet di 18:00 de li Qada 
Berxwedanê ya Şehîd Adil, 
dagirkerên ku ji bo dagirkeriyê 
rê çêdikirin bûn hedefa tîmên wan 
yên bi tevger. Di encama çalakiya 
bi çekên girand e dagirkerek hate 
cezakirin. HPG`ê da zanîn ku di 

7’ê Mijdarê saet di 22:40’î de li 
Qada Berxwedanê ya Çemçoyê, 
tîmên wan yên bi tevger ên YJA 
Starê bi sûîqestê li dagirkeran 
xistin. Di encamê de dagirkerek 
hate cezakirin.
HPG`ê da xuyakirin ku di 7’ê 
Mijdarê saet di 14:25 û 15:30’î de 
li Qada Berxwedanê ya Sîdayê, da-
girkeran 2 caran bi çekên kîmyewî 
êrîş birin ser çeperên şer ên li 
Şehîd Felat.
HPG`ê da zanînn ku di 7’ê Mijdarê 
de Qada Berxwedanê ya Girê 
FM’ê 4 caran bi balafirên şer hate 
bombekirin. Herwiha got ku di 
7’ê Mijdarê Qadên Berxwedanê 
yên Sîda, Çemço, Girê FM û Girê 
Amediyê ji aliyê dagirkeriya Tirk ve 
bi dehan caran bi obus û tankan 
bombekirin.

QSD`ê bidaxuyaniyekê  nas-
nameya şervanê di êrişa dew-
leta Tirk a dagirker ya li ser 
Qamişloyê de şehîd bûbû, eşkere 
kir û got,  em soza rakirina tolê 
didin, em ê ala berxwedanê li 
ba bikin, xeta têkoşîna fedaîtiyê 
bidomînin.

Navenda Ragihandinê ya QSD`ê 
bi daxuyaniyekê ragehand ku  
şervanê wan Kemal Mihemed Elî 
Dûdû di êrişa hewayî ya dewleta 
Tirk a dagirker a li ser Qamişloyê 
de şehîd bûye.
QSD`ê di daxuyaniya xwe de diyar 
kir ku hêzên dagirkeriya Tirk êriş 
û binpêkirinên xwe li ser herêmên 
cuda yên Bakur û Rojhilatê Sûriyê 
didomînin, bi hemû cure çekên 
giran û dronan sivîlan, milkên wan, 
cihên aktîf û yên xizmetguzarî û 
leşkerî dikin hedef.
QSD`ê da xuyakirin ku roja şemiya 

borî balafireke bêmirov a dagir-
keriya Tirk erebeya ku hevreyê 
wan Mîtan Şoreş (Kemal Mihemed 
Elî Dûdû) û 2 hevalên wî tê de 
bûn, kir hedef û got: “Di encama 
vê êrişa nemerd de hevalê me 
Mîtan ê ku bêhnvedana xwe li 
nav xizmên xwe diborand, şehîd 
bû. Hevreyê me beşdarî piraniya 
pêngavên li dijî rêxistinên terorîst 
ên li herêmên Bakur û Rojhilatê 
Sûriyê bû. Hevreyê me mînaka 
şervanên wêrek bû ku ji xetere-
yan natirsin û di jiyana xwe ya 
leşkerî de nimûneyên bêhempa 
yên berxwedan û lehengiyê nîşan 
dan. Her wiha xwedî rihê hevalatî 
yê bilind bû, ji lew re re ket dilê 
hemû kesên wî nas kirine û ji wan 
re bû bira û heval.
QSAD`ê di dawiya daxuyaniya xwe 
xwe de soza rakirina tola şheîdan 
da û wiha got: “Em sersaxiyê ji xwe, 
malbata şehîd û hemû malbatên 

şehîdan û gelê xwe re dixwazin 
û em soza rakirina tolê didin. Em 
ê ala berxwedanê li ba bikin, xeta 
têkoşîna fedaîtiyê bidomînin heta 
ku xeyal û armancên wan ên azadî, 
rizgarkirina herêmên dagirkirî û 
mîsogeriya ewlehî û îstiqrarê li 
herêmên me pêk bînin.”
Nasnameya şehîd wiha ye:
Nasnav: Mîtan Şoreş
Nav û paşnav: Kemal Mihemed 
Elî Dûdû
Navê dayikê: Ebta
Navê bav: Mihemed Elî
Cih û dîroka j idayikbûnê: 
Serêkaniyê, 1995
Cih û dîroka şehadetê: Qamişlo, 
6 Mijdar 2022.”

Li dijî êrişên kîmyewî yên 
dewleta Tirk a dagirker ên li 
ser Herêmên Parastinê yên 
Medyayê, şêniyên herêma Cizîrê 
amadekariyên meşeke girseyî 
dikin. Endamê Komîteya Ama-
dekar banga tevlêbûna meşê li 
hemû pêkhateyên herêmê kir.

Hêzên Parastina Gel (HPG) roja-
ne sûcên artêşa Tirk a dagirker 
ên li dijî Herêmên Parastinê yên 
Medyayê li Başûrê Kurdistanê, 
bikaranîna çekên kîmyewî yên 
qedexekirî, mûşek û çekên nukleerî 

yên taktîkî li dijî tunel û xendekên 
şer  belge dikin.
Di encama êrişên kîmyewî de 17 
gerîla di mehên Îlon û Cotmeha 
borî de şehîd bûn.
Li gelemperiya Kurdistanê û 
derveyî welat bertekên li dijî van 
êrişan zêde dibin û wekî êrişên 
qirkirinê li dijî Kurdan tên binav-
kirin.
Ji bo şermezarkirina van êrişan 
şêniyên herêma Cizîrê amadekariyê 
meşeke girseyî dikin ku dê li bajarê 
Qamişlo were lidarxistin.
Meş wê di bin dirûşma “Bi vîna 

gel û gerîla em ê çekên kîmyewî, 
dagirkerî û xiyanetê têk bibin” were 
lidarxistin. ANHA

‘Eger rewş wisa bidome, dê Bendava Firatê 
ji xizmetê derkeve’

Dewleta Tirk a dagirker di şerê 
xwe yê li dijî Bakur û Rojhilatê 
Sûriyê de hemû rêbazên qirêj bi 
kar tîne. Dewleta Tirk ji destpêka 
sala 2021`ê ve ava Çemê Firatê 
li ser Sûriyê qut dike, bi vê yekê 
polîtîkaya şerê avê û tîkirinê 
wekî kaxezekê zextê li dijî bi 
mîlyonan mirovan bi kar tîne. Ev 
yek metirsiyên rûdana felketeke 
mirovî û jîngehî li ser tevahî herêmê 
çêdike.
Asta ava Çemê Firatê ku ber bi 
Sûriyê ve diherike  bi awayekî ber-
biçav kêm bûye û kêmbûneke xe-

tere di asta gola Bendava Firatê de 
çêbûye. Ji ber daketina berbiçav 
a asta ava gola Bendava Firatê ji 
asta wê ya asayî  weke rêjeyên 
mirî hat binavkirin.
Têkildarî mijarê, ji rêveberên Beşa 
Ewlehiya Pîşesazî ya Bendava 
Firatê Îmad Ubêd diyar kir ku ji 
ber kêmkirina rêjeya ava Çemê 

Firatê ji aliyê dewleta Tirk ve, çem 
di rewşa xwe ya herî dijwar de ye 
û vê yekê ji her alî ve bandoreke 
neyînî li herêmê kiriye.
Ubêd her wiha got: “Di sala 1987’an 
de, ji bo berdana 500 metrekab 
ava Firatê di saniyekê de ji bo 
Sûriyê û Iraqê lihevkirin çêbûbû, 
lê niha rêjeya avê 250 metrekab 
di saniyê de derbas nake.” 
Ubêd da zanîn ku mîqdarên ava 
ku ber bi Sûriyê ve diherike, bi 
qasî 250 metrekab di saniyekê de 
ye  û got: “Ev rêje têra parastina 
asta gola çemê Firatê nake ku ji 
bo vexwarin, avdana zeviyan û hil-
birandina kehrebeyê tê xerckirin.”

Têkildarî kêmbûna asta ava gola 
Bendava Firatê Ubêd got: “Di rew-
şa asayî ya ava çemê Firatê de, 
divê asta ava di golê de 304 mître 
be, lê niha daketiye 298 mîtreyan 

an ku 6 mître kêm bûye. Sedma 
vê kêmbûnê jî qutkirina ava Çemê 
Firatê ye ku ji 22 mehan ve bê 
navber dewam dike.”
Ubêd îşaret pê kir ku kêmbûna rêya 
avê bandoreke neyinî li herêmê kir 
û wiha domand: “Gelek pompeyên 
ava vexwarinê ji xizmetê derketin, 
ji ber kêmbûna hilbirandinê keh-
rebe qut bûe û li hin beşên çem 
qirêj belav bûye.
Der barê rêjeya avê de ku gol xerc 
dike da ku av bi rêya Kanala Belîx 
re bê berdan, endamê rêveber 
êBeşa Ewlehiya Pîşesazî ya Ben-
dava Firatê Îmad Ubêd wiha got: 
“Rêjeya ava ku ji bo Kanala Belîx 
tê berdan 8 metrekab di saniyekê 
de ye. Ev yek jî ji bo cotkaran e 

da ku di nava rewşa hişkesaliya 
li herêmê de, zeviyên xwe yên 
çandiniyê av bidin.”
Kanala avdanê ya Belîxê yek ji 
girîngtirîn projeyên avê ye ku li 
ser Bendava Firatê hatiye çêkirin. 
Ev kanal nêzîkî 100 hezar hek-
tar zeviyên çandiniyê  yên li 
gundewarên Tebqa û Reqayê av 
dide, her wiha ava vexwarinê ji bo 
sedan gundan peyda dike.
Obêd herî dawiyê li ser vê yekê 
tekez kir: “Eger dewleta Tirk girtina 
ava Firatê bidomîne û rewş weke 
niha bimîne, dê Bendava Firatê ji 
xizmetê derkeve û bibe sedema 
karesateke mirovî ku dê encamên 
xirab bi xwe re bîne.” ANHA

` Bi Azadiya Rêber Apo wê faşîzim hilweşe`
Endama MeclIsa Zagonsaz a herêma Efrînê Mûşîra Mile Reşîd diyar kir ku dewlerta Tirk ya dagirker û 
hêzên navnetweyî dixwazin bi riya girankirina tecrîda li ser Rêber Apo, temênê desthilatdariya xwe dirêj 
bikin û got, azadiya Rêber Apo hilweşandina faşîzmê ye.

Yek ji rêveberên Beşa Ewlehiya Pîşesazî ya Bendava Firatê  da zanîn ku asta ava gola Bendava Firatê daketiye 6 
metreyan û mîqdarên ava ku ber bi Sûriyê ve diherike ji bo parastina asta golê têrê nake. Her wiha hişyarî da ku eger 
dewleta Tirk a dagirker girtina ava çemê Firatê bidomîne, dê bendav ji xizmetê derkeve.

Bi armanca têkbirina vîna gelên 
rojhilata navî, Rêberê gelê Kurd 
Abdullah Ocalan di 15’ê Siba-
ta 1999’an de bi komployeke 
navneteweyî dîl hat girtin û ji 
aliyê hêzên komploger ve radestî 
dewleta tirkî ya faşîst hat kirin. 
Rêber Apo ev 24 sal in di gira-
va Îmraliyê de tê tecrîdkirin. Ev 
çend sal in dgîrkeriya tirkî nahêle 
parêzer û malbata Rêber Apo wî 
bibînin. Dewleta Tirk ya dagir-
ker di kesayeta Rêber Apo de, 
têkbirina  hemû gelên azadîxwaz 
dike armanc. Li hemberî tecrîda 

girangirî, Rêber Apo ji bo azadiya 
gelê Kurd û gelên azadîxwaz yên 
cîhanê, berxwedan û têkoşîneke 
bê hempa dide meşandin û planên 
hêzên hegemon têk dibe.
Derbarê tecrîda girankirî ya li ser 
Rêberê gelê Kurd Abdulah Oca-
lan û armanca dewleta Tirk ya 
dagirker ji tecrîdê Endama MecI-
sa Zagonsaz ya a herêma Efrînê 
Mûşîra Mile Reşîd ji rojnameya 
me re axivî.

`Rêxistinên hiqûqî yên 
navneteweyî bi bêdengiya 

xwe dibin hevkarên dewleta 
Tirk` 

Mûşîre diyar kir ku li Îmraliyê teva-
yiya zagon û pîvanên mafê mirovan 
tên binpêkirin û wiha got: “Ji 15 
Sibata 1999` an de dema ku Rêber 
Abdullah Ocalan ji aliyê hêzên 
navdewletî ve hatiye dîl girtin û 
radestî dewleta Tirk a dagirker bû 
ye Heta niha rêxistinên hiqûqî û 
yên xwedîderketina li mafê girti-
yan, li hemberî kiryarên  ku dew-
leta Tirk li Îmralî dide meşandin, 

bêdengin.  Ev yek jî dide diyar 
kirin ku Komploya Navneteweyî 
hîn jî tên berdewam kirin û tevayi-
ya rêxistinên navnetewyî hevkarê 
sûcên dewleta Tirk ya dagirker in. 
Di sala derbasbûyî de yekemîn car 
di perlamana dewletên Yekbûyî 
yê Ewropa de hat derbaskirin ku 
tiştekî şaşe ku mirov 20 û 25 salan 
di zîndanê de bimîne, lê di milê 
piratîk de tiştek nehat guhartin”.

`Divê CPT raporên xwe ji 
cîhanê re pêşkêş bike`

Mûşîra destnîşan kir ku cara dawî 
rêxistina CPT derbasî Îmaraliyê 
bû lê encamê hevdîtinê nedan 
pêşkêş kirin û wiha domand:  “Ge-
lek rêxistinên hiquqî, parastina 
mafê girtiyan û lêkolîner hatine 
avakirin, lê di asta cîhanî de CPT 
tê naskirin, divê ku her car enca-
ma hevdîtinên xwe yên bi Rêber 
Ocalan re bide xuya kirin, lê mi-
xabin di hevdîtina herî dawî de tu 
rapor ji aliyê wan ve nehat pêşkêş 
kirin. CPT ji bo meşrûiyeta xwe 
di cîhanê de hin caran derbasî 

Îmraliyê dibin, lê ev derbasbûnên 
li gor berjewendiyên xwe dike û 
bê encam dimînin. Em vê yekê 
şermezar dikin û divê raporên 
hevdîtinan bi awayekî fermî we-
rin dayîn”.

`Her gotinek Rêbertî ji bo 
gelên azadîxwaz perspektîf e`

Mûşîra bal kişand ser metirsiyên 
dewleta Tirk ji hevdîtinên bi Rêber 
Ocalan re û wiha axftina xwe 
domand:  “Îmralî cihê çareseri-
ya tavahî pirsgirêkên ku di Roj-
hilata Navîn de tên jiyan kirin, ji 
ber wê dewleta Tirk ya tirsonek 
di asta yekemîn de, ji hevdîtinên 
bi Rêbertî re ditirse, ji ber baş di-
zane her gotinek ji Rêber Ocalan 

ji bo gelê Kurd û tevayiya gelên 
azadîxwaz  perspektîv e. Dagirke-
riya Tirk hêzên navneteweyî ji bo 
ku desthilatdariya xwe biparêzin 
û planên xwe yên qirêj yên li dijî 
vîna gelan dewam bikin, tecrîdê 
li ser Îmraliyê girantir dikin.”

`Azadiya Fîzîkî a Rêber Oca-
lan navanda tavahî xwbatên 

me ye`

Endama MeclIsa Zagonsaz a 
herêma Efrînê Mûşîre Mile Reşîd di 
dawiya axaftina xwe de tekez kir ku 
ji bo azadiya Fîzîkî a Rêber Ocalan 
wê gelê kurd raneweste û axaftina 
xwe wiha qesdand: “Deweta Tirk a 
dagirker bi hedefgirtina pêşengan 
û êrîşkirina Herêmên Parastinê 
yên Medya, herwiha bi polîtîka ya 
xwe ya tecrîdê, wê nikaribe vîna 
gelê ku bi xwîna Şehîda mezin 
bûye û li ser fikrê Rêber Ocalan 
perwerde bûne têk bibe, wê tavahî 
xebatên me yên siyasî, dîplomasî 
û civakî li ser esasê azadiya fîzîkî 
a Rêber Ocalan werin meşandin”.

Hovîtiya Bê Dawî 
....Cenazeyên 

Leşkerên Xwe Jî 
Dişewitînin

DILYAR CIZÎRÎ
Dewleta Tirk ji 17’ê nîsanê ve bi ar-
manca qirkirin û tunekirina gelê Kurd 
êrişî herêmên Zap, Metîna û Avaşînê 
dike. Dewleta Tirk ya peymana qede-
xekirina çekên kîmyawî imze kiriye, 
bi xwe jî wan çekan û çekên nuklerî 
tektîkî li wir bikar tîne û dixwaze 
beriya demsala zivistanê encaman 
bidest bixe. 
Navenda Ragihandinê ya HPG’ê ji 
roja destpêkê ve van kirin û sûcên 
dewleta Tik bi dîmen bi raya giştî ya 
cîhanê re parve dikin. Lê carde jî ne 
saziyên qedexekirina çekên kîmyawî 
û ne jî NY û YE heta niha naxwazin li 
gorî qanûnên xwe van sûcên dewleta 
Tirk bibînin. Heta niha bi van bê hel-
westiya xwe xweş alîkariya dewleta 
Tirk dikin. Ew jî li gorî berjewendiyên 
dewletan di nava tevgerê de ne û 
biryarên xwe li serî wî esasî pêk tînin.
Balkêşe di wan herêmên behsa mijarê 
de gêrîlayên azadiyê yên rume-
ta Kurdistanê diparêzin tevî şert û 
mercên herî giran de bi her awayî 
li ber xwe didin û derbeyên giran li 
dagirkeran dixin. Rojane leşkerên 
dagirker têne cezakirin. Çalakiyên bi 
wêrekî li dilê dijmin dixin û tevgera 
wan tînin asta bê çarebûnê. Ji bo wê jî 
berdêlên giran didin û canê xwe feda 
dikin.
Di rewşa êriş û şerên wan herêman 
de tişta sosret dîmenên ajansa ANF’ê 
derbarê şewitandina cenazeyên 
leşkerên Tirk weşandiye. Di wan 
dîmenan de diyar dibe çawa dewleta 
Tirk a çekên kîmyawî li dijî gêrîla û 
xwezaya Kurdistanê bikar tîne, sûcên 
li dijî mirovahiyê li dijî leşkerên xwe 
jî pêk tînin. Leşkerê Tirk ên di qadên 
şer de tengav dibin, cenazeyên xwe 
dikişkişînin û paşê agir berdidin wan. 
Wer xuya dike bi vê yekê dixwa-
zin cezazeyên xwe winda bikin. ew 
naxwazin civak bi mirinên wan baş 
bizane. Lê wan ne dizanî ku gêrîlayan 
ew kirnên wan bi kamîreyên xwe 
belge dikin.
Lê bi rastî ji agirê di dîmenê de asta 
hovîtî û bê xîreta dewleta Tirk diyar 
dibe. Leşkerên ji bo parastina dest-
hildariya wan li wan çiyan hatine bi 
cihkirin û şerê gêrîlayê dikin, jî rastî 
hovîtiya fermandarên xwe tên. Yenî 
asta hovîtî û nemerdiya dewletê di wir 
de aşkere dibe. Bi vê jî ez dixwazim 
bêjim hin dengên hîn jî parastina dew-
leta Tirk dikin û hevkariya wê dikin 
re dibêjin, heger li dijî cenazeyên 
leşkerên xwe wiha dikin, gelo wê li 
dijî Kurdan çi bikin.
Ew dîmen rastiya desthilata AKP/
MHP’ê baş radixe ber çavan. Ez bi vê 
nivîsê de ji şervanên ew dîmen kişan-
din re dibêjim hey destê we sax be. We 
hovîtiya dewleta Tirk baş ji dîrokê re 
belge kiriye. Lê niha rol dikeve ser si-
yasetmedar, rojnamevan û xebatkarên 
kurd. Divê ew dîmen li dijî siyasetên 
qirker ên dewletê di her qadê de werin 
bikaranîn. Lazima dayîkên leşkerên 
Tirk jî bizanin cenazeyên zarokên wan 
bi destê fermandarên wan têne şewi-
tandin. Ev hovîtiya bê dawiye.
Her çendî çalakî û bertek li dijî 
bikaranîna çeekên kîmyawî têne kirin, 
dive mijara şewata leşkeran jî baş bibe 
rojeva

Zana Roj/ Şehba

Zekî BEDRAN 

Kongreya PDK ya 14`emîn, 4`ê 
Mijdar`ê destpêkir û 3 rojan ber-
dewam kir. PDK`ê kongreya xwe 
li paytexta xwe Duhok`ê lidarxist. 
Weke tê zanîn Hewlêr bi tankên 
Saddam ji destê YNK`ê hatibû 
girtin. Ji ber vê yekê PDK`ê 
Hewlêr di wateya rastî de ya xwe 
nabîne. PDK kongreyên xwe ji ber 
ku nîzamî çênake şopandin û li 
bîra xwe de girtin zehmet dibe. 
Berê şer hebû, dikaribûn bêjin 
pirsgirêkên ewlekarî hene. Lê 
niha tiştek wiha nîne, Ev zêdetirî 
10 salin ku kongre çênekirine. 
Li Kurdistan û li herêmê pir tişt 
hatin gûhertin, pêşketinên girîng 
çêbûn.   
Di televizyonên wan de kongreyek 
dîtbarî me temaşe kir. Lê axaftin 
û derheqê cewher de me tiştek 
gûhdar nekir. Di nûçeyande hat 
gotin hin komîsyon rapor amade 
kirine. Lê derheqê cewherê van 
raporan de tiştek nehat gotin. 
Em nikarin bêjin me kongre bi 
hemû hûrgûliyê wî şopandiye. Lê 

bi qasî ku min şopand nîrxandineke 
pêşketinên li cîhanê û di herêmêde 
hene ez lê rast nehatim. Li ser 
paşrojê, vîzyon û plansaziyeke ya 
PDK jî me tiştek nebîhîst. 
Weke tê zanîn artêşa Tirk li hember 
başûrê Kurdistan êrîşên giran yên 
leşkerî dimeşîne. Niha herêma Zap 
û Metîna di bin êrîşan de ne. Ji 
meha Nisan’ê ve heta niha tevgera 
balafirên şer û helîkopteran nese-
kiniye. Bi dehan navendên leşkerî 
hatine avakirin. Dixwazin dagirkerî 
firehtir bikin û bigîhîjin heta Qendîl. 
Bi dehan sivîl hatine qetilkirin. Da-
ristan tên jêkirin, rê tên çêkirin, çiya 
dişewûtin. Hêjmarek zêde gûnd ha-
tin valakirin. Derheqê van bûyeran 
de di kongreya PDK`ê de me peyvek 
nebîhîst. PDK`ê dîwarek bêdengî 
avakiriye. Dewleta Tirkan di înkar 
û tine hesibandin de pir xwedan 
tecrûbeye. Zêdetirî 20 mîlyon Kurd 
li Tirkiyê jîyan dikirin û dewleta Tirk 
digot her kes Tirkin, Kurd tine ne. 
wiha tê fêm kirin ku PDK`ê ji dostên 
xwe yê faşîst perwerdeyê xwe baş 

girtiye. Nizanim, di kongreya PDK`ê 
de li ser Rojava kesî tiştek bîhîst, 
me nebîhîst. Li Rojava herêmên 
pir girîng weke Efrîn û Serêkaniyê 
di bin dagirkeriyê de ne. ENKS`ê 
ya ku PDK`ê wê li ser piyan digre 
jî, di nava îtîlafa ku ji van çeteyên 
dagirker pêkhatiye, cîh digre.  
PDK`ê heta niha daxwuyaniyek 
ku ew herêm ji aliyê dewleta Tirk 
ve hatiye dagirkirin nedaye. Nikare 
dagirkerî weke dagirkerî pênase 
bike. Bi gelê Rojava re di nava 
hevkariyê de nîne. Berovajî vê 
bi hûkûmeta Erdogan û Baxçelî 
re peymanên wê hene. Bû çend 
meh gelê Rojhilat li ser piyan e, bi 
taybet qîrînên azadiyê yên jinên 
Rojhilat gîhîşte hemû cîhanê. Li 
Başûr hejandinek yan bandorek 
hate hîskirin gelo? Ev pirs girînge. 
Diyare ku PDK`ê bandor nekiriye 
û di nava hevkariyek de nîne, ev 
eşkereye. Di kongrê de li ser van 
mijaran jî me tiştek nebîhîst. 
Kongreya PDK`ê li beşên din yên 
Kurdistanê jî bal nekişand. Kenalên 
Rûdaw û K24 çend kes derxistin, 
xwastin bidin diyarkirin ku baldari-
yek heye, lê vala derket.  Projeyên 
paşrojê û bernameyên ku azadî û 
demokrasî têde hebe, bal dikşîne. 
Mesûd Barzanî jî têde nîrxandineke 
cîdî nekiriye û tu kesî ji me nebîhîst. 

Di ragihandinê de li ser nerîn û 
bernameyan nîqaş çêdibin. Lê 
Rûdaw û K24 herdû jî hewl dan 
ku nekevin van mijaran de. 
Partiyek îddîa dike ku ji 1946`de ha-
tiye avakirin, ma wiha dibe? Serokê 
partiyê careke din Mesûd Barzanî, 
alîkarê wî jî careke din Neçîrvan û 
Mesrûr Barzanî ne. Ev çawa parti-
ye? Rêxistineke ku ji bo desthilata 
malbatek li ser piyan bigre kar dike, 
nabe partî. Di PDK`ê de ew kasî 
mirov hene, vana salên dirêj erkên 
girîng pêkhanîne. Malbata Barzanî 
çima baweriya wan bi endamên din 
ya PDK`ê nayê. Çima rêveberiyê 
jor timî yek ji malbata Barzanî tê bi 
cîh kirin. Endamên din ya PDK`ê 
netêgîhîştîne an nelayiqin?
Mixabin, ragihandina Kurd û raya 
gîştî di PDK`ê de hebûna jin û rolê 
jinê nîqaş nake. Di serî de ji mal-
bata Barzanî divê dest pê bikin. 
Jinên vê malbatê xwastekên wan 
ya azadiyê nînin gelo? Civakbûyîna 
wan û xwastekê wan yê leystina rola 
xwe di civakêde, nemaye gelo? Di 
vê malbatê de aqil û berpirsiyarî 
tenê li cem zilaman heye?
Ji aliyê din ve kongre di wateya 
rastî de bû kongreya zilaman. Qaşo 
digotin em ê kota ya jin zêde bikin 
lê, li holê jin nebû. Kamîra tenê ji 

Çavdêriyên destpêkê ji kongreya 
14`emîn ya PDK`ê re

bo zilamên Barzaniyan kar kir.Me 
li merasîmeke ya zilamên desthi-
latdar û dewlemend temaşe kir. Di 
vê serdemê de ev zihniyet, tiştek 
ecêbe! Di tevayî kongireyê de me li 
desthilatdariya zilam û teyîsandinê 
temaşe kir. 
Bi şeklê derve de PDK`ê dixwaze 
terzê siyaseta ewropî bimeşîne 
û hewl dide wî teqlîd bike. Yanî 
zihniyetek desthilatdariya birji-
waz û tarzê wî yê rêveberî heye. 
Alîyê wî eşîretî û feodal jî li ser 
bê zêdekirin, tê dîtin ku heskirina 
terzê burjwaz û teqlîtcîtî heye. Şeklî 
jî bibe teyîsandina vê zihniyetê li 
kongre jî divê hebaya. Yanî hinek 
nerîn, nîqaş hebaya. Li ewropa 
kongre weke kongreya Barzaniyan 
cemidandî û weke merasimên bîat 
çênabe. Di wê salona kongrê de ji 
derveyî Barzaniyan kes tinebû. Çi 
nîqaşek û parvekirinek rol çênebû. 
Wek encam PDK`ê tam layiqî 
Barzaniyan û xanedanan bi 
navê kongre pêşangehek dîtbarî 
pêşkêş kir. Gelê Kurd piştî ew 
qas tecrûbe û zanabûn û berdêl 
ne layiqî avahiyên wiha ye. Gelê 
Kurd gîhîştiye vê zanebûnê. Jin 
ê Kurd xwe bi tevayî cîhanê daye 
pejirandin. Baweriya me ewe ku 
Kurdistan hîn zêdetir azad be û 
pêşbikeve.

Memed Serdar

Hêzên navnetewî û hegemon ji 
ber potansiyêla AKP`ê ixwancî 
û şêfê faşîst Erdogan dîtin, ew 
danîn ser desthilatdariyê. Yanî bi 
gotineke din keseke din û parti-
yek din nikare civaka îslamî ya 
radîkal bi xwe bide bawerkirin 
û wan bixe bin xizmeta hêzên 
navnetewî.
Dewleta Tirk ya dagirker dû 
rûyê wî yên bingehîn hene ku 
gelek caran mirovên ji dervede 
lê dinerin tên xapandin. Rûyek 
xûlamê hêzên hegemon û di bin 
emrê wande ye, çi kar bidin ber 
wî mecbûre xizmeta wan bike. Ji 
xwe wek tê zanîn bi erêkirina van 
hêzên hegemon partiya AKP û 
serokê wan şêfê faşîst Erdogan 
hat ser desthilatdariyê. Her wiha 
gelek caran bi xwe li ser ekranên 
televîzyonan li xwe mikur hat û 
got; di projeya Rojhilata Navî ya 
mezin de ez erkdarim, hevse-
rokatiya meşandina vê projeyê 
dane min. Yanî ji alîyekê ve weke 
nûnerê di serîde NATO û yê hêzên 
din yên hegemon e. 
Ji aliyê din ve mîsyonê şêfê faşîst 
Erdogan û partiya wî AKP`ê, di 

Rojhilata Navî de xwe weke nûnerê 
Ixwan EL Mislimîn dibîne û bi rêka 
nasnameya olî ya ixwancî dixwaze 
xwe weke xelîfeyê olê bide pe-
jirandin. Yanî rûyê wî yê dûyem 
weke nûnerê ola Islam û pêre jî 
hember welatên rojava, nûnerê 
Rojhilata Navî ye. 
Ji derve de ev her dû rû weke 
dijberê hev, weke navbera wan 
de nakokiyên fikrî û bîrdozî heye 
xuya bike jî di rastî de ne wiha 
ye. Her dû mîsyonê ku şêfê faşîst 
Erdogan li ser xwe rakiriye biheve 
girêdayîne û xizmeta hevdû dikin. 
Ji bo erkê hêzên hegemon dane 
dewleta Tirkan û Erdogan bikaribe 
pêk bîne, divê li Rojhilata Navî 
de gotinên wî bên gûhdar kirin û 
herî kêm li ser aliyek pirsgirêkan 
bandoreke wî hebe. Ger bando-
reke wî di nav saha yê siyasî ya 
Rojhilata Navî de hebe wê kari-
be berdevkîya hêzên hegemon 
bidomîne. Ger bandoreke wî ya 
meydane nebe wê nikaribe ji bo 
hedef û armancê hêzên navnetewî 
jî bike. 
Hêzên navnetewî û hegemon ji ber 
ev potansiyela AKP`ê ya ixwancî û 

şêfê faşîst Erdogan dîtin, ew danîn 
se desthilatdariyê. Yanî bi gotineke 
din keseke din û partiyek din nikare 
civaka îslamî ya radîkal bi xwe bide 
bawerkirin û wan bixe bin xizmeta 
hêzên navnetewî. Bi temamî nebe 
jî beşek ji van rêxistinên radîkal 
bi giranî aliyê maddî bi AKP`ê û 
Erdogan ve hatine girêdan. 
Ew rêxistinên ku bi Erdogan ve 
hatine girêdan û qedera xwe dane 
destê wî, bi perspektîf û zexta Pûtîn 
nîzîkbûna rêjîma Şam û Erdogan 
ketin nava metirsiyeke mezin. Ji 
ber dewleta Tirkiyê ku heta niha 
hemû derfetên maddî û manewî ji 
wan re vekiribû û di hemû aliyan 
ve piştgîrî li wan dikir. Bi dijminê 
wan re rêkên lihevkirinê digere. 
Her wiha fermî daxwuyanî jî dan 
û gotin; ̀ Hêzên opozisyonê Sûrî, 
divê pirsgirêkên xwe bi rêjîma 
Şam`ê re çareser bikin`. Yanî ev 
rêxistinen ku qedera xwe dabûn 
destê şêfê faşîst Erdogan, ew jî 
qedera wan da deste faşîsteke 
din ya baasî Esed. 
Ji ber ku ev rêxistinên opozisyonê 
Sûrî yê ku bi navê Artêşa azad ya 
Sûrî Erdogan wan komî ser hev 
kiribû, mîsyonê xwe temam kirin. 
Êdî karê ku ji wan dihat xwastin 
nedikarîn pêk bînin, ji bo rêjîma 
Şam`ê hatin vegûhestin. Lê he-
man demê de bedîlê wan jî hatibû 
amade kirin. Ew herêmên ku dew-

leta dagirker ya Tirk xistibû bin 
îdareya Artêşa azad ya Sûrî bi 
şanoyeke ber bi çav ji bo El Nusra 
hat dewrkirin. 
Herêmên di bin dagirkeriya dew-
leta dagirker ya Tirkiyê`de ye bi 
şereke şiklî ket destê El Nusra. Bi 
vî şeklî hem zext li ser çeteyên 
Artêşa azad ya Sûrî bê kirin ku ew 
jî xwe nîzîkî rêjîma Şam`ê bikin. 
Ya din jî esas stratejî ya veşartî 
rêxistinê ku di asta cîhanîde weke 
rêxistineke terrorist tê nas kirin 
El Nusra, weke hûkûmetek ya 
herêmên dagirkirî bidin pejiran-
din. Her wiha stratejî ne tenê 
dana pejirandina hûkûmeta El 
Nusra ye. Dema hûkûmeta El 
Nusra hat pejirandin an jî çavê 
xwe jê re girtin, bi vî rêkê bi şiklek 
xwezayî El Nusra bibe rêxistineke 
meşrû û bin vê navê meşrûîyetê 
de hemû karê xwe yê nemirovî 
û qirêj bidin meşandin. 
Weke tê zanîn herêmên dagirkirî ji 
xwe bin îdareya dewleta dagirker 
ya Tirkan de ye, weke nûnerê 
xwe kî bîne deyne ser îdare ji 
bo gelên bindest pir ferqa wê 
nîne. Ji bo gelan, ya esas demekî 
zûtir rizgarkirina wan herêman ji 
bin destê dagirkerane. Dijminê 
esasî dewleta dagirker ya Tirkan 
e. wekî din kî xûlamtî ji bo wî 
bikeferqa wê nîne, ji bo gelên 
bin dest hemû wek hevdû ne. 

Rûyê rast yê dewleta Tirk ya 
dagirker û Erdogan


